
Die verontskuldiging van die jong fariseér

243 Maar Julius sé aan die anders so

vrymoedige fariseér: "Waarlik, in die begin het ek jou
as wyser en verstandiger beskou as wat jy jou nou
daar laat uitsien — om die sigbaar suiwerste engel
aan te sien vir 'n moontlike satan! Ag, dit is die
toppunt! Kan jy dan nie aan ons praat en handel as
'n klein bietjie verstandige mens sien dat ons tog
sekerlik nie van die duiwel is nie? Wil die duiwel dan
nie volgens julle leer altyd maar net loutere kwaad
doen nie? En ons verafsku en bestraf die kwade
steeds, hoe kan ons dan by die duiwel hoort? Het
die satan homself al ooit milddadig en barmhartig
betoon teenoor iemand? Ons is egter teenoor
elkeen regverdig, barmhartig en so moontlik mild-
dadig. Hoe kon ons dan 'n satan by ons duld? O,
julle baie blinde dwase! Het julle nog nooit 'n mens
wat deur die duiwel besete is, gesien nie? Ek het
daarvan meer as een gesien, maar daar was nie
één daarby wat deur sy bewoner goed behandel
was nie! As julle ons egter in julle growwe domheid
as duiwels beskou, waarvoor beskou julle dan die
tempeldienaars en julleself, as die tempel - soos wat
dit tog nou aan die hele beter wéreld bekend is - uit
louter leuens en bedrog, uit die geslepenste verdor-
wenheid saamgestel is en julle tog dienaars van
hierdie tempel is? Julle gee self toe dat die tempel
nou baie goed as 'n skool vir die satan sou kon dien!
En ons, ons wat elkeen steeds maar goed doen uit
ons troue, goeie hart, wil julle nou ook as duiwels
beskou, omdat 'n gees uit die hemele vir julle 'n
klein voorproefie van sy reusagtige mag en krag
gegee het? Dan sou ek graag eers van julle wil hoor
op watter manier iets daar by julle moet lyk wat nie
van die duiwel is nie!"

[2] Die fariseér, wat hom weer ietwat herstel het, sé:
"Nou, nou, vriendelike, verhewe Julius, reken u ons
hierdie geskiedenis asseblief nie te veel as sonde
toe nie! Want sien, waarmee 'n mens gevoer word,
daaruit ontvang die liggaam sy voedsel! As die
voedsel goed is, is die versorging ook goed; is die
voedsel egter sleg, dan sal die versorging ook sleg
wees. 'n Verwaarloosde mens wat ten laaste saam
met die swyne vreet, sal ook geen ander wvuil
produseer as die swyne self nie! En so gaan dit ook
nou geestelik by ons. Jare lank is die maag van ons
siel voorsien van varkkos, en die kwade restant
verdwyn nie so maklik en so gou uit die maag van
die siel as wat 'n mens dink nie.

[3] Ons het ons betere insig en ons betere kennis,
wat natuurlik nog met baie vuil vermeng is, enkel en
alleen aan die dikwels herhaalde omgang met
Romeine en Grieke te danke. Maar as ons dan weer

na Jerusalem teruggekeer het, en wel in die tempel,
dan was veertien dae genoeg om ons deur allerlei
mistieke, wys klinkende frases weer so dom as
moontlik te maak. Dis geen wonder as daar by so 'n
buitengewone geleentheid uit die holle frases van
ons siel vanself 'n paar sulke duistere wolke aan die
hemel vorm vir die tog nog swak skynende jong son
van die kennis nie. Op bepaalde oomblikke raak dit
dan so duister dat by verskynsels van buitengewone
aard, ons net soos 'n wandelaar voel wat in die
middernagtelike donker wat tydens "n uit die wolke
flitsende bliksem wel die rotsagtige pad sien, maar
weinig daarvan het, omdat daar op so 'n Kort-
stondige verligting dadelik weer 'n nog dikker
duisternis volg!

[4] As u daarom met ons geduld wil hé, dan kom ons
wel binne 'n oomblik daaroor! Maar soos gesé, dit
gaan nie so van die een oomblik na die ander nie,
en ek en ons almal is nou egter bly dat ons begin
insien waarom dit eintlik so gaan en ook nie anders
kan gaan nie; want uit ‘'n harde en ruwe homp
ontstaan daar nie na 'n paar beitelslae van die
beeldhouer al "n volledige mensgestalte nie.

[5] Ons het wel baie gehoor van hemelse engele.
Die drie vreemdelinge wat Abraham besoek het,
was engele; by Lot was engele; Jakob se leer vol
met engele is bekend: Bileam se lasdier meld as
mishandelde profeet die aanwesigheid van 'n engel;
die begeleier en leidsman van die jong Tobias was
'n engel; die lsraeliete sien die doodsengel van
Elohim by die Egiptenare van huis tot huis gaan; by
die drie jongmanne in die vuuroond sien 'n mens
engele - en in die skrif is daar nog dikwels sprake
daarvan dat die engele van Elohim liggaamlik
sigbaar met die mense van hierdie aarde omgang
gehad het. Waarom sou dit dan nie hier moontlik
kan wees nie?

[6] Maar hier is die werklike aanwesigheid van 'n
engel so buitengewoon dat 'n mens dit natuurlik nie
so gou as 'n volle waarheid kan aanvaar as die
snelheid waarmee 'n mens dit van lang vervloé tye
aanvaar nie. Glo is maklik, omdat ‘'n mens hom altyd
die vroeére tyd beter voorstel as die teenswoordige.
Dit hou 'n mens uit 'n sekere vrome eerbied altyd
onwaardig vir sulke goddelike verskynings, sonder
om te bedink dat dit daar in Sodom en Gomorra ook
nie so besonder Elohim-welgevallig kon gegaan het
nie, anders sou Hy geen vuur van die hemel oor die
plekke laat reén het nie.

[7] Kort en klaar, u moet self ook insien dat hierdie
saak baie buitengewoon is, en nog nie sy gelyke op
hierdie aarde gehad het nie! Dat ons dus tydens die
merkwaardige proefie waarmee die engel ons 'n
bewys gegee het van sy hemelse afkoms, ietwat van




stryk geraak het, sal ook wel te verstane wees as 'n
mens daarby al ons vroeére lewensomstandighede
in oorweging neem. Ons vra u daarom, verhewe
Julius, of u ons verbygaande dom gedrag nie as 'n
boosaardige sonde wil toereken nie!"

Die antwoord van Julius

244 Julius sé: "Wel, ek het julle al gesé dat

dit baie dom van julle was. Dit is nog in julle hart
agtergeblewe as 'n restant van julle eerste opvoe-
ding. Maar wat nog daar sit, dit sal met die loop van
tyd wel heeltemal uit julle uit verdwyn. Dit gaan
natuurlik nie met één slag gebeur nie, want 'n ou,
ingewortelde domheid verdwyn dikwels moeiliker uit
die mens as wat "'n ou liggaamlike gebrek genees.
Maar die regte middel kan uiteindelik beide sake
genees.

[2] Ons neem niemand sy aangebore en diep
ingewortelde domheid kwalik nie, omdat geen
enkele domme iets daaraan kan doen as hy geen
beter opvoeding gekry het nie. Maar as hy daarna
die geleentheid kry om buitengewone ervarings op
te doen, en met mense te praat wat groot is in die
ware wysheid en "n regte insig het in alle dinge wat
op hierdie goeie aarde maar kan voorkom, dan moet
hy sy ou domheid laat staan. Dan moet hy slegs
maar dit vir waar en goed aanneem wat hy gesien
het en soos wat dit aan hom verklaar word deur
onselfsugtige manne, wat die waarheid en al die
goeie daaruit soek en besit. As hy hom hardnekkig
daarteen verset, is hy die tugroede werd. En as dit
ook niks sou uithaal nie, dan moet so "'n mens uit die
geselskap van betere mense verwyder en in 'n
inrigting vir geestessiekes gebring word, omdat die
mense andersins te veel aanstoot sou neem aan sy
te hardnekkige en te diep ingewortelde domheid - en
dit sou nie goed wees nie.

[3] Maar by julle is dit beslis nie die geval nie, omdat
julle intelligensie al te veel ontwikkel is deur die talle

samekomste met ons Romeine en Grieke. Want ons
is tans waarskynlik op die goeie aarde wel die volk
met die meeste ervaring en ontwikkeling, ondanks
alle verwyte dat ons nie glo aan die deur julle
gepredikte alleen ware God van Abraham, Isak en
Jakob nie. As ons julle egter die vraag sou stel of
julle regtig so muurvas glo as wat volgens julle
woorde en seremonies verwag sou kon word, dan
sal julle verkeerde en slegte dade, ook al is dit nie
deur julle mond nie, wat altyd slegs "'n eggo was, die
antwoord luid uitspreek en sé: 'Ons glo heeltemal
niks, ons huigel slegs 'n geloof vir die dom volk en
laat ons vir die huigelary, wat ons uitermate goed
verstaan, wel so veel as moontlik betaal!' As ek dan
ons geloof aan julle Elohim met dié van julle
vergelyk, glo ons duisendmaal meer as julle!

[4] Ja, ons erken dat julle Elohim die enige ware
Elohim is, waarvan ons gode eintlik niks anders is as
enkele, verhewe, vir Hom waardige eienskappe, wat
die menslike fantasie omvorm het tot allerlei per-
soonlikhede. Maar julle erken julle enige ware
Elohim nie en dus nog minder Sy verhewe eien-
skappe nie, wat ons sinnebeeldig voorstel en vereer.
Daarom moet julle nog baie leer, goed toets en
uiteindelik verstaan hoe alle dinge in die wéreld ten
opsigte van mekaar staan, en watter waarheid
miskien daaragter steek.

[5] As julle egter die Waarheid gevind het, neem
Haar dan aan en bly daarby, en dink en handel
daarvolgens, dan sal julle daadwerklik Elohim se
kinders wees, terwyl julle nou sé dat julle Elohim se
kinders is, soos wat alle Judeérs dit sé, maar in julle
hart tog nie eers glo dat daar 'n Elohim is nie!"

